
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

 

 

ᓄᑖᖅ ᓂᕆᔭᐅᔪᓐᓇᖅᑐᓂᒃ ᖃᐅᔨᑎᑦᑎᔾᔪᑎ ᕿᑭᖅᑕᓂ ᑭᒃᑯᑐᐃᓐᓇᓄᑦ 

ᐋᓐᓂᐊᕕᖕᒥ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 24, 2012) – ᐋᖅᑭᒃᓱᖅᑕᐅᕙᖕᓂᖏᑦ ᑐᓂᐅᖅᑲᐅᑕᐅᕙᖕᓂᖏᓪᓗ ᐋᓐᓂᐊᕕᖕᒥ ᓂᕆᔭᐅᓲᓂᒃ ᐊᓯᔾᔨᖅᐸᓪᓕᐊᔪᖅ 

ᕿᑭᖅᑕᓂ ᑭᒃᑯᑐᐃᓐᓇᓄᑦ ᐋᓐᓂᐊᕕᒋᔭᐅᔪᒥ (QGH-ᖑᓂᕋᖅᑕᐅᒋᓪᓗᓂ) ᐃᖃᓗᖕᓂ ᐊᑐᕆᐊᓕᖕᓂ ᐊᑐᖅᑕᐅᑎᑦᑎᖃᑦᑕᖁᓪᓗᒍ ᐱᑐᐃᓐᓇᐅᙱᑦᑐᓂᒃ, 

ᑎᒥᒃᑯᑦ ᐃᓗᐊᖅᓴᖅᑕᐅᔭᕆᐊᓖᑦ ᐅᓂᒃᓯᒪᔪᑦ ᓂᕆᕙᒃᑕᖏᓐᓂᒃ. 

 

“ᕿᑭᖅᑕᓂ ᑭᒃᑯᑐᐃᓐᓇᓄᑦ ᐋᓐᓂᐊᕕᒃ ᓯᕗᓕᖅᑎᐅᕗᖅ ᖃᓄᐃᓕᐅᖅᑕᐅᕙᓪᓕᐊᔪᓂᒃ ᓂᕿᑦᑎᐊᕙᒃᑯᑦ ᑲᒪᒋᔭᖃᖅᐸᖕᓂᕐᒥᒃ ᓂᕿᓄᓪᓗ 

ᐱᔨᑦᑎᕋᖅᐸᖕᓂᕐᒥᒃ,” ᑕᐃᒪᓐᓇ ᐃᓗᐊᖅᓴᖅᑕᐅᔭᕆᐊᓕᖕᓄᑦ ᓂᕆᔭᐅᕙᒃᑐᓄᑦ ᐱᓕᕆᔨ ᑯᕆᔅᑏᓇ ᕉᓂ ᐅᖃᖅᖢᓂ. “ᐱᑎᑦᑎᖃᑦᑕᖅᑐᒍ 

ᐱᑐᐃᓐᓇᐅᙱᑦᑐᓂᒃ, ᐱᐅᔪᒻᒪᕆᖕᓂᒃ, ᑎᒥᒃᑯᑦ ᐃᓗᐊᖅᓴᖅᑕᐅᔭᕆᐊᓕᖕᓄᑦ ᓂᕆᔭᐅᕙᒃᑐᓂᒃ ᐊᖑᒻᒪᑎᔪᓂᒃ ᑲᓇᑕᓕᒫᒥ ᒪᓕᒃᑕᐅᕙᒃᑐᓂᒃ 

ᒪᒪᖅᖢᑎᒡᓗ.” 

 

ᑖᓐᓇ ᐋᓐᓂᐊᕕᒃ ᐱᒃᑯᒋᔭᖃᖅᐸᒃᐳᖅ ᐱᑎᑦᑎᔪᓐᓇᖅᐸᒃᑲᒥ ᓂᕿᓪᓚᑦᑖᕆᔭᐅᔪᓂᒃ ᑕᒪᒃᑯᓄᖓ ᐋᓐᓂᐊᕕᖕᒥ ᐅᓂᒃᓯᒪᔪᓄᑦ. ᑖᓐᓇ ᓄᑖᖅ 

ᐊᑐᖅᑕᐅᓂᐊᓕᖅᑐᖅ ᓂᕿᓪᓚᑦᑖᓂᒃ ᐱᓯᒪᑎᑦᑏᓐᓇᕐᓂᐊᖅᑐᖅ ᓂᕆᔭᐅᔪᓐᓇᖅᑐᖁᑎᒥᓂ QGH-ᑯᓪᓗ ᐱᓯᒪᓂᐊᓕᖅᖢᑎᒃ 

ᐊᓯᔾᔨᖅᐸᓪᓕᐊᔪᓐᓇᕐᓂᖅᓴᐅᔪᓂᒃ ᓂᕿᓪᓚᑖᕆᔭᐅᔪᓂᒃ ᑖᒃᑯᐊᓗ ᐃᓚᓕᐅᑎᕙᒡᓗᒋᑦ ᐊᑐᖅᑕᐅᕙᒃᑐᓄᑦ ᓂᕆᔭᐅᕙᒃᑐᓂᒃ ᓂᕈᐊᕆᔭᖃᕐᕕᐅᕙᒃᑐᒥ. 

 

“ᐊᑐᓂᑦ ᓂᕆᔭᐅᕙᒃᑐᑦ ᐃᓗᓕᖃᖅᐳᑦ ᐱᒻᒪᕆᐊᓗᖕᓂ ᓂᕿᑦᑎᐊᕙᖕᓂᒃ ᓲᕐᓗ protein-ᒥ, sodium-ᒥ, carbohydrates-ᓂᒡᓗ.  ᑕᒪᓐᓇ 

ᐱᕕᒃᓴᖃᖅᑎᑦᑎᕙᒃᐳᖅ ᓂᕿᓂᒃ ᐃᓚᒋᔭᐅᔪᓐᓇᖅᑎᖦᖢᒋᑦ ᑕᒪᐃᑕ ᐅᓂᒃᓯᒪᔪᑦ ᐃᓗᐊᖅᓴᖅᑕᐅᓂᕐᒧᑦ ᑲᒪᒋᔭᐅᓂᕐᒧᑦ ᐱᕙᒌᔭᖅᑕᐅᓯᒪᔪᓄᑦ,” ᑕᐃᒪᓐᓇ 

ᕉᓂ ᐅᖃᖅᖢᓂ. “ᑖᒃᑯᐊ ᓄᑖᑦ ᓂᕆᔭᐅᔪᓐᓇᖅᑐᑦ ᒪᓂᒪᑎᑦᑎᒋᕗᑦᑕᐅᖅ ᐃᓗᐊᖅᓴᖅᑕᐅᔭᖅᑐᖅᓯᒪᔪᓂᒃ ᐅᓂᒃᓯᒪᔪᓂᒃ ᒪᕐᕉᖕᓂᒃ ᓂᕆᔭᒃᓵᖕᓂᒃ 

ᓇᓕᐊᖕᓂᒃ ᓂᕈᐊᕆᔭᖃᕈᓐᓇᖅᖢᓂ ᑕᒪᐃᓐᓂ ᓂᕆᓐᓇᖅᓯᔭᕌᖓᑦ.” 

 

ᑖᓐᓇ ᐋᓐᓂᐊᕕᒃ ᐱᕙᒌᔭᖅᓯᒪᕗᖅ ᐋᖅᑭᒃᓯᒪᓕᖅᑎᑦᑎᔪᒪᓪᓗᓂ ᓄᑖᓂᒃ ᓂᕿᓕᕆᓂᕐᒧᑦ ᐱᕙᒌᔭᕐᓂᕐᒧᑦ ᑐᓂᐅᖅᑲᐃᕙᖕᓂᕐᒧᓪᓗ ᑕᒪᑐᒪᓂ ᐅᑭᐊᒃᓵᒥ 

ᖃᖓᙳᒃᑲᓐᓂᐊᕐᔪᒃᐸᑦ. 
 

 

### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:

ᐸᑐᕆᓯᐊ ᑯᕋᐅᑎᔅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓄᓇᕗᑦ ᒐᕙᒪᖓ 

 

ᐅᖄᓚᐅᑖ:  867-975-5766 

ᖃᕆᑕᐅᔭᒃᑯᑦ: pcrowdis@gov.nu.ca  

